ՏԵՂԵԿԱՆՔ-ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԱՐԱՐԱՏԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ
1. իրավական ակտի ընդունման անհրաժեշտությունը.
Իրավական ակտի ընդունման անհրաժեշտությունը պայմանավորված է ՀՀ Արարատի մարզի «Արտաշատի բժշկական կենտրոն» փակ բաժնետիրական ընկերության կողմից բնակչությանը անխափան և որակյալ բժշկական ծառայություններ մատուցելու հանգամանքով:
2. Ընթացիկ իրավիճակը և առաջարկվող կարգավորման բնույթը.
Հիվանդությունների կանխարգելում և վերահսկում թիվ 5222 վարկային ծրագրի շրջանակներում նախատեսվում է հիմնանորոգել ՀՀ Արարատի մարզի Արտաշատի բժշկական կենտրոնի հիվանդանոցային մասանաշենքը` շուրջ 7000 քմ տարածքով: Ներկայում`  ավարտված են բժշկական կենտրոնի հիվանդանոցային մասնաշենքի նախագծման աշխատանքները, որից հետո մեկնարկելու է շինարարական աշխատանքներ իրականացնող կապալառու կազմակերպության ընտրության մրցույթը: Հաղթող ճանաչված կազմակերպության հետ Պայմանագրի կնքումից հետո կմեկնարկեն շինարարական աշխատանքները:

«Արտաշատի բժշկական կենտրոն» ՓԲԸ հիվանդանոցային մասնաշենքի արդիականացման ընթացքում (շուրջ 2-2,5 տարի) ստացիոնար բոլոր ծառայությունները (մանկաբարձագինեկոլոգիական, մանկական և թերապևտիկ բաժանմունքներ) տեղակայվելու են բժշկական կենտրոնի ադմինիստրատիվ մասնաշենքում: Միևնույն ժամանակ ադմինիստրատիվ մասնաշենքի անձնակազմը տեղափոխվելու է բժշկական կենտրոնի պոլիկլինիկական հատված:
Ադմինիստրատիվ մասնաշենքի տարածքային պայմանների բարելավման և ստացիոնար բաժանմունքների արդյունավետ աշխատանքային պայմաններ ապահովելու նպատակով անհրաժեշտ է իրականացնել շինարարական աշխատանքներ` ստեղծելով նպաստավոր պայմաններ մասնագիտական գործունեության իրականացման համար:
3. Կարգավորման նպատակը և բնույթը
Իրավական ակտի նախագծի նպատակը «Արտաշատի բժշկական կենտրոն» ՓԲԸ կողմից բնակչությանը բժշկական անխափան և որակյալ բժշկական ծառայություններ մատուցելն է` մինչ բժշկական կենտրոնի հիվանդանոցային մասնաշենքի հիմնանորոգման աշխատանքների ավարտը:
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության առողջապահության նախարարության «Առողջապահական ծրագրերի իրականացման գրասենյակ» պետական հիմնարկի մասնագետների կողմից:
5. Ակնկալվող արդյունքը.
 ՀՀ ԱՆ Արարատի մարզի «Արտաշատի բժշկական կենտրոն» ՓԲԸ-ի ադմինիստրատիվ մասնաշենքի պայմանների բարելավում և բժշկական ծառայությունների մատուցման նվազագույն թույլատրելի պայմանների ստեղծում,  որոնց գնահատված արժեքը կազմում է 25,0 մլն ՀՀ դրամ: 
Տ Ե Ղ Ե Կ Ա Ն Ք
«Հայաստանի Հանրապետության կառավարության 2015թ. դեկտեմբերի 24-ի թիվ 1555-Ն որոշման մեջ լրացումներ կատարելու և Հայաստանի Հանրապետության Արարատի մարզպետարանին գումար հատկացնելու մասին» ՀՀ կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին 
«Հայաստանի Հանրապետության Արարատի մարզպետարանին գումար հատկացնելու մասին» ՀՀ կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա: 
Տ Ե Ղ Ե Կ Ա Ն Ք
«Հայաստանի Հանրապետության կառավարության 2015թ. դեկտեմբերի 24-ի թիվ 1555-Ն որոշման մեջ լրացումներ կատարելու և Հայաստանի Հանրապետության Արարատի մարզպետարանին գումար հատկացնելու մասին» ՀՀ կառավարության որոշման ընդունման դեպքում պետական բյուջեի եկամուտների ավելացման կամ նվազեցման մասին 
«Հայաստանի Հանրապետության Արարատի մարզպետարանին գումար հատկացնելու մասին» ՀՀ կառավարության որոշման ընդունման կապակցությամբ Հայաստանի Հանրապետության պետական բյուջեի եկամուտների ավելացում կամ նվազեցում չի առաջանում։
